
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ԵԱՏՄ ԱՏԳ 8703 80 000 3 ԵՎ 8703 80 000 5 ԾԱԾԿԱԳՐԵՐԻՆ ԴԱՍՎՈՂ ԷԼԵԿՏՐԱՇԱՐԺԻՉՈՎ ՇԱՐԺԻՉԱՅԻՆ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ՆԿԱՏՄԱՄԲ 2026 ԹՎԱԿԱՆԻ ԸՆԹԱՑՔՈՒՄ ՍԱԿԱԳՆԱՅԻՆ ԱՐՏՈՆՈՒԹՅՈՒՆ ԿԻՐԱՌԵԼՈՒ ԵՎ ՆԵՐՄՈՒԾՄԱՆ ԸՆԹԱՑԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	ՀՀ ֆինանսների նախարարություն

	23-12-2025թ.

	
	N 01/2-1/29071-2025

	Ի կատարումն ՀՀ վարչապետի ս.թ. դեկտեմբերի 12-ի թիվ 02/16.17/41166-2025 հանձնարարականի, «Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 3 և 8703 80 000 5 ծածկագրերին դասվող էլեկտրաշարժիչով շարժիչային տրանսպորտային միջոցների նկատմամբ 2026 թվականի ընթացքում սակագնային արտոնություն կիրառելու և ներմուծման ընթացակարգը հաստատելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է

	[bookmark: _Hlk69199583]ՀՀ պետական եկամուտների կոմիտե

	22-12-2025թ.

	
	N 01/3-2/77542-2025

	«Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 3 և 8703 80 000 5 ծածկագրերին դասվող էլեկտրաշարժիչով շարժիչային տրանսպորտային միջոցների նկատմամբ 2026 թվականի ընթացքում սակագնային արտոնություն կիրառելու և ներմուծման ընթացակարգը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
1․ Նախագծի 1-ին կետի 1-ին ենթակետում՝ «սուբյեկտներին» բառից հետո առաջարկում ենք լրացնել «(այդ թվում՝ ֆիզիկական անձանց)» բառերը։
	Ընդունվել է



	2․ Նախագծի 3-րդ կետով առաջարկվող նորմի սահմանման անհրաժեշտությունը բացակայում է՝ հաշվի առնելով այն, որ ՀՀ էկոնոմիկայի նախարարության կողմից շահառուների վերաբերյալ տեղեկատվության՝ ՀՀ պետական եկամուտների կոմիտե փոխանցմամբ պայմանավորված՝ վերջիններս չեն կարող օգտվել նախագծի 1-ին կետի 1-ին ենթակետով սահմանված քվոտայից։ Հաշվի առնելով նշվածը Նախագծի 3-րդ կետն առաջարկում ենք հանել։
	Ընդունվել է


	3․ Նախագծի 4-րդ կետում պարզ չէ, թե «վերաարտահանում» հասկացությունն ինչ նշանակություն ունի և ինչ ժամկետների մասին է խոսքը։ Մասնավորապես, եթե այն վերաբերում է «Վերաարտահանում» մաքսային ընթացակարգին, ապա հայտնում ենք, որ Եվրասիական տնտեսական միության (այսուհետ՝ Միություն) մաքսային օրենսգրքի 238-րդ հոդվածի 2-րդ կետի 6-րդ ենթակետի համաձայն՝ «Վերաարտահանում» մաքսային ընթացակարգը կիրառվում է Միության ապրանքների նկատմամբ, որոնց նկատմամբ կիրառվել է «Բացթողում՝ ներքին սպառման համար» մաքսային ընթացակարգը, եթե ապրանքներն արտահանվում են Միության մաքսային տարածքից այն գործարքի պայմանները չկատարելու պատճառով, որի հիման վրա ապրանքները տեղափոխվում էին Միության մաքսային սահմանով, այդ թվում՝ քանակի, որակի, նկարագրության կամ փաթեթվածքի՝ Օրենսգրքի 239-րդ հոդվածի 2-րդ կետով սահմանված պայմանների պահպանման դեպքում: Միաժամանակ, նշված դեպքում ապրանքների՝ «Վերաարտահանում» մաքսային ընթացակարգով ձևակերպման ժամանակ նախատեսված է վճարված մաքսատուրքերի, հարկերի վերադարձ, իսկ ապրանքների՝ ՀՀ տարածք ներմուծման պահին մաքսային մարմինները որևէ պարագայում չեն կարող տիրապետել խնդրո առարկա ապրանքի՝ ՀՀ տարածքից վերաարտահանելու մտադրության մասին։
Հաշվի առնելով վերոգրյալը Նախագծի 4-րդ կետն անհրաժեշտ է հանել։
	Ընդունվել է


	4. Նախագծի 5-րդ կետով նախատեսված նորմը չի հանդիսանում նախագծի կարգավորման առարկա և նշված նորմն անհրաժեշտ է նախատեսել Եվրասիական տնտեսական հանձնաժողովի որոշմամբ։ Այդուհանդերձ, նշված նորմի կիրառման նպատակով անհրաժեշտ է սահմանել նորմի պահպանվածության նկատմամբ վերահսկողության իրականացման մեխանիզմներ, մասնավորապես՝ Միության անդամ պետությունների և ՀՀ լիազոր մարմինների միջև տեղեկատվության փոխանակման մասով, ինչպես նաև սահմանափակման ժամկետներ։ Նույն կետում «թողարկված» բառն անհրաժեշտ է փոխարինել «բացթողնված» բառով։
	Ընդունվել է


	5․ Նախագծի 8-րդ կետում առաջարկում ենք «տարածվում է 2026 թվականի հունվարի 1-ից ծագած հարաբերությունների վրա» բառերը փոխարինել «գործում է Եվրասիական տնտեսական հանձնաժողովի խորհրդի Հայաստանի Հանրապետության համար 15000 հատ տրանպորտային միջոցի գծով սակագնային արտոնություն սահմանող համապատասխան որոշումն ուժի մեջ մտնելու օրվանից գրանցված մաքսային հայտարարագրերի նկատմամբ» բառերով։
	Ընդունվել է


	6․ Նախագծով հաստատվող ընթացակարգի 12-րդ կետում «փաստացի ներմուծված» բառերն առաջարկում ենք փոխարինել «փաստացի ձևակերպված, փաստացի ներմուծված և դեռևս չձևակերպված» բառերով՝ տեղեկությունների լիարժեք հավաքագրման նպատակներով։
	Ընդունվել է


	7․ Նախագծով հաստատվող ընթացակարգի 18-րդ կետում կետում հիշատակված Եվրասիական տնտեսական հանձնաժողովի որոշումների (կարգավորումների) փոխարեն պետք է հիշատակվեն նախագծով կարգավորվող  արտոնության համար հիմք հանդիսացող Եվրասիական տնտեսական հանձնաժողովի իրավական ակտերի համապատասխան հղումները։ Մասնավորապես` նախագծում նշված Մաքսային միության հանձնաժողովի 2009 թվականի նոյեմբերի 27-ի N 130 որոշման 7․1․38-րդ կետի 3-րդ պարբերության և Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի N 107 որոշման 3-րդ հավելվածի 9-րդ կետի 5-րդ և 6-րդ պարբերության պահանջները վերաբերում են 2025թ. սակագնային արտոնությանը, հետևաբար` չի կարող 2026թ. սակագնային արտոնության մասով հղում կատարվել այդ իրավանորմերին: 
Հաշվի առնելով վերոգրյալը, առաջարկում ենք նախագծով հաստատվող ընթացակարգի 18-րդ կետում խմբագրել Եվրասիական տնտեսական հանձնաժողովի ակտերին կատարված հղումները։
	Ընդունվել է


	8․ Նախագծի կարգավորումներից պարզ չէ, թե ՀՀ կառավարության 28.11.2024թ. N 1876-Ն որոշման 1-ին կետի 2-րդ ենթակետում նշված շահառուները սույն նախագծի շրջանակներում շարունակելու են նախկին պայմանագրերի շրջանակներում դիտարկվել որպես դիլերական-դիստրիբյուտորական պայմանագրի (համաձայնագրի) շրջանակներում ներմուծում իրականացնող սուբյեկտներ, թե կրկին պետք է դիմեն ՀՀ էկոնոմիկայի նախարարություն։ Նախագիծն այս մասով առաջարկում ենք հստակեցնել։

	Ընդունվել է


	ՀՀ շրջակա միջավայրի նախարարություն
	19-12-2025թ․

	
	N 1/01.5/14198-2025

	Ի պատասխան Ձեր 2025 թվականի դեկտեմբերի  18-ի N 02/16.17/41166 գրության՝ «Հայաստանի Հանրապետության տարածք ներմուծվող ԵԱՏՄ ԱՏԳ 8703 80 000 3 և 8703 80 000 5 ծածկագրերին դասվող էլեկտրաշարժիչով շարժիչային տրանսպորտային միջոցների նկատմամբ 2026 թվականի ընթացքում սակագնային արտոնություն կիրառելու և ներմուծման ընթացակարգը հաստատելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկում է դիտարկել մաքսային արտոնության կիրառումը 2023 թվականի դեկտեմբերի 31-ից հետո թողարկված էլեկտրաշարժիչով շարժիչային տրանսպորտային միջոցների նկատմամբ։
	Ընդունվել է

	ՀՀ տարածքային կառավարման և ենթակառուցվածքների նախարարություն
	18-12-2025թ․

	
	N ԴԽ/17.2/43922-2025

	Հայտնում ենք Ձեզ, որ ՀՀ տարածքային կառավարման և ենթակառուցվածքների նախարարության համար ընդունելի է «Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 3 և 8703 80 000 5 ծածկագրերին դասվող էլեկտրաշարժիչով շարժիչային տրանսպորտային միջոցների նկատմամբ 2026 թվականի ընթացքում սակագնային արտոնություն կիրառելու և ներմուծման ընթացակարգը հաստատելու մասին» ՀՀ կառավարության որոշման նախագիծը։
Միևնույն ժամանակ տեղեկացնում ենք, որ սույն նախագծի վերաբերյալ նախարարությունը առաջարկություններ և դիտողություններ չունի։ 
	Ընդունվել է

	ՀՀ ներքին գործերի նախարարություն
	22-12-2025թ․

	
	N 43/6/357576-25

	Ի կատարումն ՀՀ վարչապետի՝ 18.12.2025թ. թիվ 02/16․17/41166-2025
հանձնարարականի` ՀՀ ներքին գործերի նախարարությունում ուսումնասիրվել է «Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 3 և 8703 80 000 5 ծածկագրերին դասվող էլեկտրաշարժիչով շարժիչային տրանսպորտային միջոցների նկատմամբ 2026 թվականի ընթացքում սակագնային արտոնություն կիրառելու և ներմուծման ընթացակարգը հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:
	Ընդունվել է

	ՀՀ արդարադատության նախարարություն
	23-12-2025թ․

	
	N /27.1/58419-2025

	
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 3 և 8703 80 000 5 ծածկագրերին դասվող էլեկտրաշարժիչով շարժիչային տրանսպորտային միջոցների նկատմամբ 2026 թվականի ընթացքում սակագնային արտոնություն կիրառելու և ներմուծման ընթացակարգը հաստատելու մասին» Հայաստանի Հանրապետության կառավարության որոշման նախագծի վերաբերյալ

1. «Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 3 և 8703 80 000 5 ծածկագրերին դասվող էլեկտրաշարժիչով շարժիչային տրանսպորտային միջոցների նկատմամբ 2026 թվականի ընթացքում սակագնային արտոնություն կիրառելու և ներմուծման ընթացակարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 3-րդ կետի համաձայն՝ սույն որոշման 1-ին կետի 2-րդ ենթակետում նշված շահառուների կողմից, 2026 թվականի հունվարի 1-ից մինչև 2026 թվականի դեկտեմբերի 31-ը ներառյալ սույն որոշման 1-ին կետի 1-ին ենթակետով սահմանված սակագնային արտոնությունից օգտվելու վերաբերյալ հիմնավոր փաստերի առկայությունը հիմք է հանդիսանում, սույն որոշման 1-ին կետի 2-րդ ենթակետում նշված շահառուին տրամադրած արտոնությունը դադարեցնելու համար։ 
Այս առումով պարզ չէ և հստակեցման կարիք ունի, թե ինչպես և ինչ չափանիշների հիման վրա է որոշվելու վերոնշված փաստերի հիմնավոր լինելը, բացի այդ, պարզ չէ նաև, թե արտոնության դադարեցումը վերաբերում է կոնկրետ դեպքին, թե շահառուին տրամադրված բոլոր քվոտաներին։  
	Ընդունվել է

	2․Նախագծի 4-րդ կետի համաձայն՝ սույն որոշման 1-ին կետի 1-ին և 2-րդ ենթակետերով սահմանված սակագնային արտոնությունը չի կիրառվում 2026 թվականի հունվարի 1-ից մինչև 2026 թվականի դեկտեմբերի 31-ը ներառյալ Հայաստանի Հանրապետության տարածք ներմուծված ապրանքների նկատմամբ, եթե դրանք Հայաստանի Հանրապետությունից վերաարտահանվում են։ 
Այս առումով հստակեցման կարիք ունի արտոնությունը չի կիրառվում ձևակերպումը, քանի որ այն նշված պարագայում կիրառելի չէ՝ նկատի ունենալով, որ շահառուն արտոնությունից օգտվում է մեքենան ներմուծելիս, այլ ոչ թե վերաարտահանելիս, ուստի նշված կարգավորման նպատակահարմարությունն ունի լրացուցիչ պարզաբանման կարիք։
	Ընդունվել է

	3․ Նախագծի 5-րդ կետի համաձայն՝ չի թույլատրվում ԵԱՏՄ անդամ պետություններում մաքսատուրքի վճարումից ազատման կիրառմամբ թողարկված ապրանքների տիրապետման, օգտագործման, տնօրինման իրավունքների փոխանցումը Հայաստանի Հանրապետության քաղաքացիություն կամ Հայաստանի Հանրապետությունում մշտական բնակության վայր ունեցող անձանց, ինչպես նաև Հայաստանի Հանրապետության օրենսդրությանը համապատասխան ստեղծված իրավաբանական անձանց և անհատ ձեռնարկատերերին։ 
Այս առումով պարզաբանման կարիք ունի մաքսատուրքի վճարումից ազատման կիրառմամբ թողարկված ձևակերպումը, բացի այդ, անհասկանալի է, թե ինչ իրավահարաբերություններ է նախատեսվում կարգավորել նշված դրույթով, եթե նշված կարգավորման նպատակն է, որ ԵԱՏՄ անդամ պետություններում արգելվի ՀՀ քաղաքացիություն կամ ՀՀ-ում մշտական բնակության վայր ունեցող անձանց ինչպես նաև Հայաստանի Հանրապետության օրենսդրությանը համապատասխան ստեղծված իրավաբանական անձանց և անհատ ձեռնարկատերերին ԵԱՏՄ ԱՏԳ ԱԱ 8703 80 000 3 և 8703 80 000 5 ծածկագրերին դասվող էլեկտրաշարժիչով շարժիչային տրանսպորտային միջոցների տիրապետման, օգտագործման, տնօրինման իրավունքների փոխանցումը, ապա հայտնում ենք, որ նման կարգավորման նախատեսումը դուրս է ՀՀ կառավարության լիազորությունների շրջանակից, ինչպես նաև սույն Նախագծի կարգավորման առարկայից և նման արգելք կարող է սահմանվել միայն ԵԱՏՄ անդամ յուրաքանչյուր պետության ազգային օրենսդրությամբ։ 
Միաժամանակ Նախագծի նախաբանում և ամբողջ տեքստում բացակայում է Եվրասիական տնտեսական հանձնաժողովի խորհրդի համապատասխան որոշման վավերապայմանները, ուստի դրանց բացակայության պայմաններում հնարավոր չէ լիարժեք կերպով գնահատել ներկայացված Նախագիծը։
	Ընդունվել է




